
Priodas lwyddiannus yw’r ddelfryd

· Mae Cristnogion yn credu bod yr uned deuluol yn sylfaenol i les unigolion a chymdeithas a hefyd i dwf a datblygiad dynolryw yn gyffredinol. 

· Mae priodas yn sylfaen gadarn ac angenrheidiol ar gyfer datblygiad teuluoedd. Nid traddodiad cymdeithasol  sydd wedi datblygu dros gyfnod  o flynyddoedd yn unig yw priodas. Mae priodas wedi ei ordeinio gan Dduw er lles a hapusrwydd pobl. 

· Mae’r Beibl yn glir fod priodas yn berthynas rhwng un gŵr ac un wraig nes i un o’r ddau farw.  Yn yr HD ceir hanes y briodas gyntaf (Gen.2:18,24).  Mae priodas yn bartneriaeth er lles y ddau gymar. Yn ôl y Beibl mae priodas yn barchus, yn gyfrifoldeb ac yn fraint. 
Ysgariad

· Nid yw Duw yn dymuno gweld gwŷr a gwragedd yn ysgaru (Mat.19:6). Ond oherwydd y natur ddynol, mae’r Beibl yn gosod canllawiau ynglŷn ag ysgariad. 
·  Mae rheolau yn yr HD yn ymwneud ag ysgariad; mae hawliau gwragedd yn cael eu gwarchod (Deut.24:1-4).
·  Nododd Iesu fod y cyfreithiau yma wedi eu gosod yn eu lle oherwydd ystyfnigrwydd pobl ac nid oherwydd dymuniad Duw (Mat 19:8).
Rhesymau dros ysgaru

· Godineb: (Mat 5:32, 19:9). Oherwydd bod y berthynas rywiol rhwng gŵr a gwraig mor bwysig (Gen 2:24) mae anfoesoldeb rhywiol gan un cymar yn rheswm dros ysgariad. 

· Nid oes rhaid ysgaru os oes posib maddau a chymodi gyda’r un fu’n anffyddlon.

· Os yw’r gŵr neu’r wraig sydd ddim yn Gristion yn ymadael â’r briodas (1 Cor.7:15).
· Nid oes sôn yn y Beibl am ysgariad am unrhyw resymau eraill. Mae trais o fewn priodas yn drist o gyffredin ac yn gwbl groes i orchmynion Duw (Col. 3:19; 1 Pedr 3:7). Mae trais yn erbyn y gyfraith a rhaid delio â’r mater.  Diogelwch yw’r flaenoriaeth. Os oes posib datrys y sefyllfa dylid ceisio gwneud hynny, ond ni ddylid byw dan yr un to â chymar peryglus.
Canlyniadau ysgariad

· Ni cheir y fath beth ag ysgariad di-boen. Er bod ysgariad erbyn hyn yn gyffredin nid yw ei effeithiau niweidiol yn lleihau. Os yw priodas yn chwalu, y plant sydd yn dioddef fwyaf.

· Maent yn profi ystod eang o emosiynau ac yn gallu ymateb yn wahanol iawn yn ôl oedran ac aeddfedrwydd. Mae dicter a phoen yn emosiynau cryf iawn.  Mae rhai plant yn cadw popeth tu mewn ac yn mynd yn dawel a chilio o’r golwg.  Mae eraill yn mynegi eu poen a’u dicter drwy gamfihafio. Mae plant yn gallu teimlo yn gyfrifol am fethiant perthynas eu rheini, ac o’r herwydd yn ofni cael eu gadael. Gallant ddangos symptomau o salwch corfforol oherwydd cymaint eu dryswch meddyliol. Dro arall mae eu hymddygiad yn gwella oherwydd gobaith y plant y bydd hyn yn achub priodas eu rhieni (National Network for Child Care - NNCC. Part of CYFERNET, the National Extension Service Children Youth and Family Educational Research Network).

· (James Kirkup: Gorff. 2008 The Daily Telegraph) Dangosodd astudiaeth a barodd dros ddegawdau bod plant sy’n profi gwahaniad eu rhieni yn fwy tebygol o fod heb gymwysterau, yn derbyn budd-daliadau ac yn dioddef o iselder ysbryd.  Dilynodd y National Child Development Study (NCDS) fywydau tua 17,000 o bobl a anwyd ym Mhrydain dros un wythnos ym 1958.  Mae effeithiau ysgariad ar blant yn parhau trwy gydol eu hoes. Nid yn unig maent yn dioddef yn academaidd ac emosiynol, ond maent hefyd yn fwy tebygol o fynd trwy dor-priodas eu hunain.

Ail-briodi
·  Dim ond y cymar dieuog sydd yn rhydd i ailbriodi (Math.19:9).  
· Nid oes sôn am ailbriodi os yw un cymar yn ymadael â’r briodas oherwydd nad yw’n Gristion. Yr unig gyfarwyddyd a geir yw nad oes rhaid i’r briodas barhau.

  Testunau Trafod

1. Pam mae ysgariad yn mynd yn fwyfwy cyffredin?

2. A oes posib osgoi ysgariad?

3. Sut byddech chi yn dewis gŵr/gwraig?
Ysgariad


Y Fframwaith Cristnogol

Noddwyd gan Ebeneser, Caerdydd (Cynllun Agape)

